ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 21-Ի N1667-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]	«Հայաստանի Հանրապետության կառավարության 2019 թվականի նոյեմբերի 21-ի N1667-Ն որոշման մեջ լրացումներ և փոփոխություններ կատարելու անհրաժեշտությունը բխում է 2022 թվականի ընթացքում Սևանա լճում սիգի արդյունագործական որսի աշնանային որսաշրջանի կազմակերպման անհրաժեշտությունից։ 
Սևանա լճում սիգի արդյունագործական գործընթացի շրջանակներում օգտագործման ենթակա ռեսուրսի սահմանափակ լինելու հանգամանքով պայմանավորված ռեսուրսի հավասարաչափ և արդարացի բաշխման սկզբունքը պահպանելու և Գեղարքունիքի մարզում ձկնորսական հանրության սոցալական և զբաղվածության խնդիրների կարգավորման նպատակով անհրաժեշտություն է առաջացել վերանայելու Կառավարության 2019 թվականի նոյեմբերի 21-ի N1667-Ն որոշումը։ Մասնավորապես նախատեսվում է ռեսուրսի բաշխումն իրականացնել հայտեր ներկայացրած իրավաբանական անձանց և անհատ ձեռնարկատերերի կողմից ներկայացված ձկնորսների թվաքանակին համապատասխան։ Սույն մոտեցման կիրառումը նպատակ ունի ապահովելու 2020 թվականից մեկնարկած պլոտային ծրագրի շրջանակներում պետության հետ համագործակցության ձեռք մեկնած և Կառավարության կողմից սահմանված կանոնակարգերով աշխատող ձկնորսների զբաղվածության, պաշտպանվածության և սոցիալական հարցերի աստիճանական կարգավորումները։ 
Միևնույն ժամանակ ձկնորսներին նույնականացնելու համար սահմանվել է դրույթ համաձայն որի տարածքը տնօրինողի կողմից ստուգվում է և լիճ ձկնորսության իրականացման նպատակով թույլատրվում է մուտք գործել միայն հայտատու կազմակերպությունների հետ ձկնորսության իրականացման նպատակով պայմանագիր ունեցող ձկնորսներին։
Չափաքանակի բաշման մեխանիզմը ձկնորսների թվի հետ կապելը նպատակաուղղված է կարգավորումների այս անցումային փուլում բարձրացնելու ձկնորսի դերը և նշանակությունը, նպաստելու դաշտում առողջ մրցակցության ձևավորմանը, ձկնորսության իրականացման բուն գործընթացում պայմանների  և պահանջների բարելավմանը, ձկնորսական միասնական հանրության ձևավորմանը։
Նախագծով նածատեսված «Ֆիզիկական անձ» բառերը «անհատ ձեռնարկատեր» բառերով փոփոխելու անհրաժեշտությունը բխում է 2022 թվականի մարտի 23-ի  «Կենդանական աշխարհի մասին» օրենքում փոփոխություններ և լրացումներ կատարելու մասին» ՀՕ-74-Ն օրենքի 2-րդ հոդվածի 3-րդ պարբերությունից՝ համաձայն որի ամրագրվել է, որ արդյունագործական նպատակներով կենդանական աշխարհի օբյեկտների օգտագործումը կենդանական աշխարհի կադաստրի տվյալների հիման վրա, կենդանական աշխարհի օբյեկտների օգտագործումն է՝ շահույթ ստանալու նպատակով:
Համաձայն Քաղաքացիական օրենսգրքի 2-րդ հոդվածի՝ «Ձեռնարկատիրական է համարվում անձի ինքնուրույն, իր ռիսկով իրականացվող գործունեությունը, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ ստանալն է:» և 26-րդ հոդվածի 1-ին ու 2-րդ մասերի ձեռնարկատիրական գործունեություն իրականացնելու համար քաղաքացին իրավունք ունի ստեղծել տնտեսական ընկերություններ կամ լինել դրանց մասնակիցը և, որպես անհատ ձեռնարկատեր հաշվառվելու պահից, իրավունք ունի, առանց իրավաբանական անձ կազմավորելու, զբաղվել ձեռնարկատիրական գործունեությամբ: Բացի այդ սա կնպաստի Սևանա լճում կենդանական աշխարհի օբյեկտների արդյունագործական նպատակով օգտագործումն ապահովելով բացառապես օրենսդրությամբ սահմանված կարգով բնօգտագործման վճարի գծով հարկային հաշվարկներ ներկայացնող անձանց կողմից: Համաձայն Հարկային օրենսգրքի 220-րդ հոդվածի 3-րդ մասի հարկային հաշվարկներ ներկայացնելը պարտադիր չէ ֆիզիկական անձանց համար (բացառությամբ անհատ ձեռնարկատերերի), որոնք ունեն բնօգտագործման համար համապատասխան պայմանագրեր` մինչև մեկ տարի ժամկետով։ 2020 և 2021 թվականին կնքված Սևանա լճում կենդանական աշխարհի օբյեկտների արդյունագործական նպատակով օգտագործման պայամանգերի գերակշիռ մասը  կնքվել են ֆիզիկական անձանց հետ և արդյունքում վերջիններիս կողմից չի ապահովվել հաշվետվողականությունը, ինչը խոչընդոտ է հանդիսանում վերահսկողական մեխանիզմների արդյունավետ կազմակերպման և ռեսուրսի կառավարման տեսանկյունից։
		 2. Առաջարկվող կարգավորման բնույթը
	Նախագծով առաջարկվող փոփոխությունը նպատակաուղղված է կանոնակարգել Սևանա լճում արդյունագործական որսի գործընթացը։ 
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
	Նախագիծը մշակվել է շրջակա միջավայրի նախարարության կողմից: 
4. Ակնկալվող արդյունքը
Նախագծի ընդունմամբ կկանոնակարգվի Սևանա լճում կենսապաշարի օգտագործման և կայուն կառավարման ոլորտը։ 
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության Կառավարության 2021-2026թ.թ. ծրագրի 4.10 կետի «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործումը» առաջնահերթ ուղղությունից:
